
Դիզայնավորման և կահավորման աշխատանքներ/hեռուստատաղավարի դիզայն և կահավորում/ - «Զինուժ» հեռուստածրագրի հեռուստատեսային տաղավարի հիմնական կոնցեպտը պետք է կառուցված լինի ոչ ամբողջական զինվորական լուծումների վրա, այլ պետք է իր մեջ ընդամենը պարունակի զինվորական, բանակային կյանքը խորհրդանշող որոշակի տարրեր։ Տաղավարը պետք է առավելապես լինի քաղաքացիական, լրատվական ծառայությունների տաղավարներին բնորոշ լուծումներով։ Տաղավարը պետք է բաղկացած լինի 3 մասերից, որոնցից յուրաքանչյուրը կունենա առանձին գործառնական նշանակություն և նախատեսված կլինի առանձնահատուկ նկարահանումների համար։ Այս անհրաժեշտությունը բխում է հաղորդաշարի կոնցեպտից, ըստ որի՝ յուրաքանչյուր թողարկման ընթացքում պետք է լինեն.
•	Հիմնական լուրերի հատված
•	Հարցազրույցի հատված
•	Ինկրուստացիոն հատված՝ խորագրեր համար
Ըստ այդմ՝ տաղավարը պետք է ունենա 3 առանձին հատվածներ, որոնցից յուրաքանչյուրը կհամապատասխանի վերը նշված գործառնական խնդիրների լուծմանը։ Մասնավորապես՝ «Հիմնական լուրերի» համար նախատեսված հատվածը պետք է լինի տաղավարի հիմնական հատվածը, որտեղից եթեր դուրս կգան երկու հաղորդավարները։ Հաղորդաշարի «Հարցազրույց» բաժինը ապահովելու համար պետք է կառուցվի առանձին տաղավարային հատված, որը նախատեսված կլինի մեկ հաղորդավարի և մեկ հյուրի զրույցի համար։ Իսկ «Խորագրեր» բաժնի համար անհրաժեշտ է ձևավորել ինկրուստացիոն հատված, որը հնարավորություն կտա հեռուստատեսային մոնտաժի միջոցով հաղորդավարի ետին պլանում ստանալ ցանկացած պատկեր։ 
1.	Հիմնական լուրերի հատված
Տաղավարի այս հատվածի ընդհանուր մակերեսը շուրջ 30 ք.մ. է, բարձրությունը՝ 2.5 մետր։ Ձևավորումը ներառում է ձախ հատվածի կենտրոնական մասում տեսապատի տեղադրում՝ բաղկացած 55” անկյունագծով 4 մոնիտորներից/տրամադրվում է պատասխանատու ստորաբաժանման կողմից/։ Տեսապատը ներկառուցված է դեկորատիվ պատի մեջ, որը լուսավորվում է LED լույսերով։ Տաղավարի դիմացի՝ կենտրոնական հատվածը բաղկացած է պատի դեկորատիվ ձևավորմամբ՝ բանակային թեմատիկ ցուցապաստառով, որից 15 սմ. Հեռավորությամբ, 30 աստիճան թեքությամբ տեղադրված են հետևի մասից LED լույսերով լուսավորված ալյումինե և փայտային նյութերից պատրաստված, վերևից ներքև ձգվող դեկորատիվ սյուներով։ Տաղավարի հատակը կառուցված է երկաթե կոնստրուկցիաներով հավաքված, գետնից 20 սմ. բարձրությամբ հարթակի վրա և երեսպատված է լամինատով։ Հարթակի 20 սմ. դիմային հատվածը լուսավորված է ներկառուցված LED լույսերով, որոնց գույնն անհրաժեշտության դեպքում կարող է փոխվել։ Տաղավարի հաղորդավարական սեղանն ունի ռուսերեն Г-ձև տեսք՝ շուրջ 2 մ. ձախ հատվածում՝ տեսապատի ուղղությամբ, և 3 մ. կենտրոնական հատվածում և ունի 60 սմ. լայնություն, պատրաստվում է փայտյա, լամինատե և ապակյա նյութերի համադրությունից։ Սեղանը նույնպես լուսավորվում է LED լույսերով։ Սեղանի ետևում տեղադրվում են երկու հաղորդավարական աթոռներ՝ օֆիսային տիպի, պտտվող և շարժվող անիվների վրա։
Օգտագործվող նյութերը.
ՊՎԽ 8մմ-ոց, հատակի համար – 40-45քառ. մ 
Մետաղական խողովակ (քառակուսի, ալյումինե)
80մմx40մմ – 140-150 մ
20մմx20մմ – 190-200 մ
Տպագրած լուսաթափանց ստամոիդ – 50քառ. մ 
Օրգանական ապակի 8մմ – 2քառ. մ 
Ապակի 6մմ – 4-5քառ. մ 
Լինոլեում 2մմ – 28-30քառ. Մ
Լուսադիոդներ - 40-50 հատ ԼԵԴ: 
2.	Հարցազրույցի հատված
[bookmark: _GoBack]Տաղավարի այս հատվածը տեղակայվում է 27ք.մ.-ի վրա։ Տաղավարը բաղկացած է երեք հավասարաչափ մասերից կազմված, մոտ 20 աստիճան անկյան տակ իրար միացված, 2.5 մետր բարձրությամբ, փայտյա կամ լամինատե նյութերից պատրաստված ետնապատից, որի դիմային, կենտրոնական հատվածում ներկառուցված է 75՚՚ անկյունագծով մոնիտոր/1 հատ, տրամադրվում է պատասխանատու ստորաբաժանման կողմից/, իսկ երկու կողային հատվածներում՝ մեկական 65՚՚ անկյունագծով մոնիտորներ/3 հատ, տրամադրվում է պատասխանատու ստորաբաժանման կողմից/, լուսավորված է դեկորատիվ լուսավորությամբ, որի համար օգտագործվում են LED լույսեր։ Ետնապատի դիմաց տեղադրված կլոր՝ 120 սմ.տրամագծով,  գետնից մոտ 70 սմ. բարձրությամբ զրուցասեղան՝ դեկորատիվ լուծումներով և LED լուսավորությամբ, և պատրաստված է փայտյա կամ լամինատե և ապակյա նյութերից։ Սեղանը գտնվում է գետնից 20 սմ. բարձրությամբ երկաթե կոնստրուկցիաների վրա ամրացված հարթակի վրա, որը երեսպատված է լամինատե նյութերով։ 20 սմ-անոց դիմային, երևացող հատվածը նույնպես լուսավորվում է դեկորատիվ LED լույսերով, որոնք հնարավորություն ունեն փոխել գույները։ Տաղավարի այս հատվածում տեղադրվում են երեք հաղորդավարական բազկաթոռներ՝ գրասենյակային տիպի, պտտվող և շարժվող անիվներով/տրամադրվում են պատասխանատու ստորաբաժանման կողմից/։
 Օգտագործվող նյութերը.
Լամինատ - ՄԴՖ 16մմ, հատակի համար – 35-40քառ. մ 
Փայտե մշակված, լաքապատ տախտակ - 3 քառ.մ 
Մետաղական խողովակ (քառակուսի, ալյումին)
40մմx40մմ – 48-50 մ
20մմx20մմ – 75-80 մ
Ինքնակպչուն թաղանթ, UV տպագրությամբ 15քառ մ 
Օրգանական ապակի 3մմ – 9-10 քառ.մ
Ապակի 6մմ - 2 քառ.մ 
Կավրալին 2մմ, հատակի համար – 30քառ. մ
Լուսադիոդներ - 40-50 հատ ԼԵԴ:
 
 3.	Ինկրուստացիոն հատված
Ինկրուստացիոն հատվածն իրենից ներկայացնում է երկու մասից բաղկացած կտորային ձևավորմամբ տաղավար, որի առաջին հատվածի համար օգտագործվում է 2.5 մետր բարձրության վրա, կիսաշրջանաձև, 10 մետրանոց քիվից կախված և կապույտ փայլատ, հեռուստատեսային կտորից պատրաստված ետնապատ։ Երկրորդ մասն իրենից ներկայացնում է ետնապատից 3 մետր առաջացող, նույն՝ կապույտ փայլատ կտորով երեսպատված հատակ, որը, տեսողական առումով չի կտրվում ետնապատից և դրա հետ միասին մեկ ամբողջականություն է կազմում՝ ինկրուստացիոն նկարահանումներն արդյունավետ կազմակերպելու համար։ 
Տարածքը տրամադրվում է պատասխանատու ստորաբաժանման կողմից: Ծառայության մատուցման վայրը՝ ՀՀ պաշտպանության նախարարություն, ք. Երևան, Բագրևանդի 5 

